
Маалыматтык-түшүндүрүү жана жарандардын кайрылуулары боюнча иштери
(2026-ж. 1-кварталдын жыйынтыгы)

МКПнын алкагында медициналык жардам алууда жарандардын укуктары бар экендиги, жеңилдетилген дары-дармек менен камсыздоо, ММК полиси жөнүндө калктын маалымдуулугун жогорулатуу максатында ММК фонду жана анын аймактык башкармалыктары тарабынан 2026-жылдын 1 кварталында жалпысынан 209 жолугушуу уюштурулган жана өткөрүлгөн, анын ичинен калк жана айылдык ден соолук комитеттери менен -79, медицина кызматкерлери менен - 130. Массалык маалымат каражаттарда 40 чыгуулар болду
"Кыргыз Республикасында жарандарды медициналык камсыздандыруу жөнүндө "Кыргыз Республикасынын Мыйзамына өзгөртүүлөрдү киргизүү тууралуу" Кыргыз Республикасынын Мыйзамын ишке ашыруунун алкагында ММК фондунун Төрага А.К. Мукановдун катышуусу менен Токмок ш. ЖДПБнын жана Чүй районунун ЖДПБнын медициналык кызматкерлери менен жолугушуу болуп өттү. Бейтаптардын укуктарына да, медициналык кызматкерлердин укуктарын коргоого да өзгөчө көңүл бурулду. Ушундай эле форматтагы жолугушуулар Бишкек шаарындагы № 1 шаардык клиникалык ооруканасында жана №1 ҮМБдө жана Ысык-Көл облусунун саламаттык сактоо уюмдарында болуп өттү.
ММК Фондунун социалдык тармактарда Facebook (https://www.facebook.com/fomsKG/),  –Instagram (https://www.instagram.com/foms_kg/) жана Telegram-каналда (https://web.telegram.org/k/)  расмий аккаунттары бар. Жалпысынан 2026-жылдын 1-кварталында ММК фондунун сайтында 48 пресс-релиз, маалымат агенттиктеринде 112 жаңылык материалдары, социалдык тармактарда 168 билдирүүлөр жана 2-видео релиз даярдалган жана жайгаштырылган. ММК фонду менен келишим боюнча иштеген бардык саламаттык сактоо уюмдарында, ошондой эле жергиликтүү өз алдынча башкаруу органдарынын маалымат такталарында ММК фондунун 113 ишеним номуруна кайрылуу жөнүндө маалымат жазылган плакаттар илинген.
Отчеттук мезгилдин ичинде Нарын облусунун "Нарын ТВ" телекөрсөтүүсүндө "ММК полиси жөнүндө", "Амбулатордук деңгээлде жеңилдетилген дары-дармек менен камсыздоо" видеороликтери көрсөтүлүп, бардыгы болуп 700 трансляция жүргүзүлдү. Мындан тышкары, "Нарын ТВ" телеканалынан ММК полиси, фермерлердин жана дыйкан чарбалардын мүчөлөрүнүн камсыздандырылгандыгы жөнүндө маалыматтар (12758 жолу) чуркоочу саптар аркылуу көрсөтүлдү.  
2026-жылдын 1-кварталында жарандардан 12342 кайрылуулар келип түшкөн, анын ичинде Шыр байланыш телефону боюнча 11807, ММК фондунун аймактык бөлүмдөрүндө 115, жазуу жүзүндө 107, электрондук почта боюнча 81 жана коомдук кабылдамалардан 232. Даттануулар 221, 56 учур негиздүү деп табылды, бул 25 %ды түзөт. 
Даттануулардын түзүлүшү:
· көрсөтүлгөн медициналык кызматтын сапатына 24 учур же негизделген даттануулардын 43 %ын туздү; 
· этиканы бузуу 13 учур же негизделген даттануулардын 23 %ын түздү;
· саламаттык сактоо уюмдарынын ишин уюштуруу 16 учур же негизделген даттануулардын 28 %ын түздү; 
· дары-дармек менен камсыз кылуу 1 учур же негизделген даттануулардын 2 %ын түздү;
· акча каражатын туура эмес алуу – 2 учур же негизделген даттануулардын 4%ын түздү.

	Даттанууларды кароонун жыйынтыгы боюнча саламаттык сактоо уюмдарынын жетекчилери тарабынан төмөнкүдөй чаралар кабыл алынган: 16 учурда сөгүш жарыяланган; 30 учурда эскертүү берилген; 9 учурда материалдык сыйлоодон ажыратылган; 2 учурда акча каражатын кайтарып берүү ишке ашырылган; 7 медициналык кызматкер иштен бошотулган (өз каалоосу боюнча), Саламаттык сактоо уюмдарынын кызматкерлеринин арасында түшүндүрүү иштери жүргүзүлгөн, анын ичинде этиканы жана деонтологияны сактоо боюнчада иш-чаралар өткөрүлгөн. ММК фондунун кызматкерлери 42 учурда даттанууларды кароо боюнча комиссиянын ишине катышышты.
Ошондой эле ММК фондуна жазуу жүзүндө 21 арыз (материалдык жардам көрсөтүү, дары-дармек каражаттарын алуу, МСЭКтен өтүүгө жардам берүү, акысыз гемодиализ алуу, ФАП ачуу) жана консультациялык мүнөздөгү (камсыздандырылгандыгынын статусун текшерүү боюнча, ММК полиси боюнча, кошумча төлөмдөр боюнча) суроолор менен 28 арыздар келип түшкөн жана 7 сунуш (ҮДТ жабдуу жөнүндө, жана дары-дармек боюнча).

